
 КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
2018 воын 50 арӧсӧдз медицина уджалысьяслы
 (врачьяслы, фельдшеръяслы), кодъяс локтісны (вуджисны)
 уджавны Коми Республика мутасын меститчӧм сиктса олан пунктъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧм сетан пӧрадок вынсьӧдӧм йылысь
“Йӧзлысь дзоньвидзалун видзӧм сӧвмӧдӧм” Россия Федерацияса канму уджтасса торъя мероприятиеяс збыльмӧдӧм вылӧ Россия Федерацияса субъектъяслӧн да Байконур к.-лӧн сьӧмкудъясӧ федеральнӧй сьӧмкудйысь субсидияяс сетан да юклан правилӧяс серти  (“Йӧзлысь дзоньвидзалун видзӧм сӧвмӧдӧм” Россия Федерацияса канму уджтас дорӧ 3 №-а содтӧд, мый вынсьӧдӧма Россия Федерацияса Веськӧдлан котырлӧн 2017 во ӧшым тӧлысь 26 лунся 1640 №-а шуӧмӧн) Коми Республикаса Веськӧдлан котыр шуис: 
1. Вынсьӧдны 2018 воын 50 арӧсӧдз медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчӧм сиктса олан пунктъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧм сетан пӧрадок содтӧд серти (водзӧ – Пӧрадок).
2. Индыны Коми Республикаса йӧзлысь дзоньвидзалун видзан министерство Коми Республикаса уполномочитӧм олӧмӧ пӧртысь власьт органӧн сы вылӧ, медым:
вынсьӧдны локтан финансӧвӧй во вылӧ медицина организацияясын да налӧн тэчас юкӧдувъясын медицина уджалысьяслысь прӧст чинъяс лыддьӧг, кӧні уджалігӧн сетӧны ӧтчыдысь компенсация мынтӧмъяс, кутшӧмъясӧс индӧма Пӧрадоклӧн 1 пунктын (чинъяслӧн уджтаса реестр);
кырымавны медицина уджалысьяскӧд ӧтчыдысь компенсация мынтӧм сетӧм йылысь сёрнитчӧмъяс, кутшӧмъяс индӧма Пӧрадоклӧн 4 пунктын.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаын мутасын гражданалысь дзоньвидзалун видзан юкӧнын канму политика збыльмӧдӧм серти Коми        Республикаса олӧмӧ пӧртысь власьт органъяслысь уджсӧ.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     Л. Максимова
Сыктывкар 
2018 вося урасьӧм тӧлысь 27 лун 
107 №
ВЫНСЬӦДӦМА
Коми Республикаса Веськӧдлан котырлӧн
2018 во урасьӧм тӧлысь 27 лунся 107 №-а шуӧмӧн
2018 воын 50 арӧсӧдз медицина уджалысьяслы
 (врачьяслы, фельдшеръяслы), кодъяс локтісны (вуджисны)
 уджавны Коми Республика мутасын меститчӧм  сиктса олан пунктъясӧ, либӧ  кар кодь посёлокъясӧ, либӧ 50 сюрс мортӧдз олысь лыда каръясӧ,
 ӧтчыдысь компенсация мынтӧм сетан
ПӦРАДОК
1. Тайӧ Пӧрадокыс урчитӧ 2018 воын 50 арӧсӧдз медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчӧм сиктса олан пунктъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, Коми Республикаса республиканскӧй сьӧмкуд сьӧм тшӧт весьтӧ ӧтчыдысь компенсация мынтӧм сетан правилӧяс да условиеяс, сы лыдын кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс “Йӧзлысь дзоньвидзалун видзӧм сӧвмӧдӧм” Россия Федерацияса канму уджтасса торъя мероприятиеяс збыльмӧдӧм вылӧ Россия Федерацияса субъектъяслӧн да Байконур к.-лӧн сьӧмкудъясӧ федеральнӧй сьӧмкудйысь субсидияяс сетан да юклан правилӧяс серти (“Йӧзлысь дзоньвидзалун видзӧм сӧвмӧдӧм” Россия Федерацияса канму уджтас дорӧ 3 №-а содтӧд, мый вынсьӧдӧма Россия Федерацияса Веськӧдлан котырлӧн 2017 во ӧшым тӧлысь 26 лунся 1640 №-а  шуӧмӧн)  (водзӧ – мынтӧм).
2. Мынтӧмсӧ сетӧны 2018 воын 50 арӧсӧдз медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчӧм сиктса олан пунктъясӧ, либӧ кар кодь посёлокъясӧ,  либӧ 50 сюрс мортӧдз олысь лыда каръясӧ, кодъяс лоӧны Россия Федерацияса гражданаӧн, кодъяслӧн абу целевӧя велӧдчӧм йылысь сёрнитчӧм серти збыльмӧдтӧм кӧсйысьӧмъяс да кодъяс кырымалӧмаӧсь удж йылысь сёрнитчӧм Коми Республикаса йӧзлысь дзоньвидзалун видзан министерстволӧн ведомствоувса медицина организациякӧд (водзӧ – медицина организация) Россия Федерацияса удж кодекслӧн 350 статья серти урчитӧм уджалан кадӧн тырвыйӧ лун чӧж уджалан условиеяс вылын, чин серти удж могъяс вӧчӧмӧн, кутшӧмӧс пыртӧма медицина организацияясын да налӧн тэчас юкӧдувъясын медицина уджалысьяслӧн прӧст чинъяс лыддьӧгӧ, кӧні уджалігӧн сетӧны мынтӧмъяс (водзӧ – медицина уджалысьяс), врачьяслы 1 млн. шайт да фельдшеръяслы 500 сюрс шайт мында.
3. Медицина организацияясын да налӧн тэчас юкӧдувъясын медицина уджалысьяслӧн прӧст чинъяс лыддьӧг, кӧні уджалігӧн сетӧны мынтӧмъяс (чинъяслӧн уджтаса реестр), кутшӧмӧс индӧма тайӧ Пӧрадоклӧн 2 пунктын, мый быд во вынсьӧдсьӧ Коми Республикаса йӧзлысь дзоньвидзалун видзан министерствоӧн (водзӧ – Министерство) да йӧзӧдсьӧ “Ӧтуввез” юӧртан да телекоммуникация везйын Министерстволӧн официальнӧй сайтын (водзӧ – Министерстволӧн сайт) сійӧс вынсьӧдан лунсянь 5 уджалан лун чӧжӧн.
4. Мынтӧмсӧ сетӧны ӧтчыдысь мынтӧм сетӧм йылысь сёрнитчӧм подув вылын, кутшӧмӧс кырымалӧма Министерство да медицина уджалысь костын (водзӧ – сёрнитчӧм), мый серти медицина уджалысь босьтӧ кӧсйысьӧмъяс:
а) пӧртны олӧмӧ уджалан кывкутана могъяссӧ сёрнитчӧм кырымалан лунсянь 5 во чӧжӧн удж йылысь сёрнитчӧм серти чинын сэк, кор сёрнитчӧмсӧ нюжӧдӧны сійӧ период вылӧ, кор  удж могсӧ эз тырвыйӧ пӧрт олӧмӧ (шойччан кад кындзи, кутшӧмӧс урчитӧма Россия Федерацияса удж кодекслӧн 106 да 107 статьяясӧн);
б) бергӧдны Коми Республикаса республиканскӧй сьӧмкудйӧ мынтӧм юкӧнсӧ, кутшӧмӧс арталӧма удж йылысь сёрнитчӧм дугӧдан лунсянь уджавтӧм периодлы пропорциональнӧя витвося кадколаст помасьтӧдз (удж йылысь сёрнитчӧм дугӧдан случайяс кындзи Россия Федерацияса удж кодексын 77 статьялӧн медводдза юкӧнса 8 пунктӧн, 83 статьяслӧн медводдза юкӧнса 5-7 пунктъясӧн урчитӧм помкаяс серти), а сідзжӧ сэк, кор вуджӧдӧны мӧд чинӧ либӧ пырӧны велӧдчыны уджсикасӧ велӧдан содтӧд уджтасъяс серти;
в) бергӧдны Коми Республикаса республиканскӧй сьӧмкудйӧ мынтӧм юкӧнсӧ, кутшӧмӧс арталӧма удж йылысь сёрнитчӧм дугӧдан лунсянь уджавтӧм периодлы пропорциональнӧя сэк, кор петӧны удж вылысь призыв серти военнӧй службакӧд йитӧдын (Россия Федерацияса удж кодекслӧн 83 статьяса медводдза юкӧнлӧн 1 пункт серти) либӧ нюжӧдны сёрнитчӧмыслысь вына кадколастсӧ сійӧ период вылӧ, кор эз пӧрт олӧмӧ удж серти кывкутана могъяс (медицина уджалысьлӧн бӧрйӧм серти).
Сёрнитчӧмыслысь формасӧ вынсьӧдсьӧ Министерствоӧн да йӧзӧдсьӧ Министерстволӧн сайт вылын сійӧс вынсьӧдан лунсянь 5 уджалан лун чӧжӧн.
5. Сёрнитчӧм кырымалӧм могысь медицина уджалысь 2018 вося ӧшым тӧлысь 1 лунысь оз сёрджык ачыс либӧ пошта пыр ыстӧмӧн сетӧ Министерствоӧ татшӧм документъяс:
1) мынтӧм сетӧм йылысь шыӧдчӧм форма серти, кутшӧмӧс вынсьӧдӧма Министерствоӧн да йӧзӧдӧма Министерстволӧн сайтын сійӧс вынсьӧдан лунсянь 5 уджалан лунысь оз сёрджык;
2) паспорт копия либӧ мортӧс эскӧдысь мӧд документ;
3) вылыс тшупӧда тӧдӧмлун босьтӧм йылысь диплом (врачьяслы), уджсикасын шӧр тшупӧда медицина тӧдӧмлун йылысь диплом копия (фельдшеръяслы);
4) специалистлӧн сертификатлысь копия либӧ аккредитация йылысь  эскӧдангижӧд;
5) удж йылысь сёрнитчӧмлысь копия (сы дорӧ содтӧд артмӧдчӧмъяс – эмӧсь кӧ), кутшӧмӧс эскӧдӧма медицина организацияӧн, кодкӧд медицина уджалысьлӧн эмӧсь удж йитӧдъяс;
6) удж небӧглысь копия, кутшӧмӧс эскӧдӧма медицина организацияӧн, кодлӧн медицина уджалысьлӧн эмӧсь удж йитӧдъяс;
7) справка, кутшӧм эскӧдӧ, мый медицина уджалысь пӧртӧ олӧмӧ целевӧя велӧдчӧм йылысь сёрнитчӧм серти кӧсйысьӧмъяссӧ, кутшӧмӧс сетіс Россия Федерацияса субъектлӧн йӧзлысь дзоньвидзалун видзан веськӧдлан орган, коді кырымаліс целевӧя велӧдчӧм йылысь сёрнитчӧм (сетӧ медицина уджалысь, коді кырымаліс Россия Федерацияса мӧд субъектын целевӧя велӧдчӧм йылысь сёрнитчӧм);
8) банкса тшӧтлӧн реквизитъяс, кытчӧ колӧ вуджӧдны мынтӧмсӧ.
Медицина уджалысьӧн документъяс сетан лунӧн, кутшӧмъясӧс индӧма тайӧ пунктын (водзӧ – документъяс), лыддьыссьӧ Министерствоын найӧс пасъян лун.
Министерство пасйӧ документъяссӧ налӧн воан лунӧ.
Сэк, кор медицина уджалысь сетӧ документъяссӧ веськыда Министерствоӧ медицина уджалысьлы сетӧны гижсьӧг примитӧм документъяс лыддьӧг, Министерствоӧ налӧн воан кадпас да кад индӧмӧн. 
Сэк, кор медицина уджалысь сетӧ документъяссӧ пошта связь организация, корреспонденция вайысь мукӧд организация пыр, гижсьӧгсӧ примитӧм документъяс лыддьӧг, Министерствоӧ налӧн воан кадпас да кад индӧмӧн ыстӧны медицина уджалысьлы пошта пыр ыстӧмӧн Министерствоын документъяс пасъян лунсянь 2 уджалан лун чӧжӧн. 
6. Документъяс пасъян лунсянь 2 уджалан лун чӧжӧн Министерство нуӧдӧ прӧверка сы серти, эм-ӧ тайӧ Пӧрадокса 5 пунктын индӧм став документ чукӧрыс, абуӧсь-ӧ веськӧдӧмъяс, тшыкӧдӧмъяс, торксьылӧмъяс, мый вӧсна индӧм документъяссӧ сьӧкыд лыддьыны, мыйлӧн кывкӧртӧдъяс серти примитӧ документъяс видлавны примитӧм йылысь (примитӧмын ӧткажитӧм йылысь) помшуӧм.
Документъяс видлавны примитӧмын ӧткажитӧм йылысь помшуӧм примитӧмын подувъясыс сыын, мый:
1) тайӧ Пӧрадокса 5 пунктын индӧм документ чукӧрсӧ сетӧма абу тырвыйӧ;
2) сетӧма документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, мый вӧсна найӧс сьӧкыд лыддьыны;
3) документъяссӧ сетӧма тайӧ Пӧрадокса 5 пунктын индӧм документъяс примитан кадколаст помасьӧм бӧрын.
Сэк, кор эмӧсь документъяс видлавны примитӧмын ӧткажитӧм йылысь помшуӧм примитӧм вылӧ подувъяс, Министерство документъяс пасъян лунсянь 5 уджалан лун чӧжӧн ыстӧ медицина уджалысьлы документъяс примитӧмын ӧткажитӧм йылысь уведомление помкаяс индӧмӧн, кутшӧмъяс лоины ӧткажитан подулӧн.
Помкаяссӧ бырӧдӧм бӧрын, кутшӧмъяс лоины документъяс видлавны примитӧмын ӧткажитӧм йылысь помшуӧм примитӧм вылӧ подувъясӧн, кутшӧмъясӧс индӧма тайӧ пунктлӧн 1 да 2 пунктувъясын, медицина уджалысь вермӧ выль пӧв сетны документъяссӧ Министерствоӧ кадколастӧ, кутшӧмӧс урчитӧма тайӧ Пӧрадоклӧн 5 пункт серти.
7. Министерствоӧ документъяс воан лунсянь 15 уджалан лун чӧжӧн  Министерство:
1) видлалӧ видлавны примитӧм документъяссӧ сы серти, лӧсялӧ-ӧ медицина уджалысьыс тайӧ Пӧрадоклӧн 2 пунктын индӧм корӧмъяслы, лӧсялӧны-ӧ медицина уджалысьӧн сетӧм документъясыс тайӧ Пӧрадоклӧн 5 пунктын индӧм корӧмъяслы;
2) прӧверитӧ медицина уджалысьӧн сетӧм документъясын юӧрлысь (тӧдмӧгъяслысь) збыльлунсӧ сетӧм документъяссӧ сы серти, эмӧсь-ӧ наын абу збыль (ӧта-мӧдлы лӧсявтӧм) тӧдмӧгъяс, прӧверитӧмӧн.
Абу збыль (ӧта-мӧдлы лӧсявтӧм) тӧдмӧгъяссӧ эрдӧдӧны шыӧдчӧмны индӧм тӧдмӧгъяссӧ медицина уджалысьӧн сетӧм документъяскӧд; юӧркӧд орччӧдӧмӧн, мый эм дзоньвидзалун видзан юкӧнын юӧртан системаясын, а сідзжӧ шыӧдчӧмын ӧта-мӧдлы лӧсявтӧм, абу стӧч да (либӧ) торкӧм юӧръяс эрдӧдӧмӧн;
3) примитӧ сёрнитчӧм кырымалӧм да мынтӧм сетӧм йылысь (сёрнитчӧм кырымалӧмын ӧткажитӧм йылысь) помшуӧм.
8. Сёрнитчӧм кырымалӧмын ӧткажитӧм йылысь помшуӧм примитан подувъясыс сыын, мый:
1) сетӧм документъясын эмӧсь абу збыль (ӧта-мӧдлы лӧсявтӧм) тӧдмӧгъяс, кутшӧмъясӧс индӧма мынтӧм сетӧм йылысь шыӧдчӧмын;
2) медицина уджалысь оз лӧсяв корӧмъяслы, кутшӧмъясӧс индӧма тайӧ Пӧрадоклӧн 2 пунктын;
3) медицина уджалысь водзджык босьтліс ӧтчыдысь компенсация мынтӧм “Йӧзлысь дзоньвидзалун видзӧм сӧвмӧдӧм” Коми Республикаса канму уджтасса мероприятиеяс збыльмӧдӧм серти, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 420 №-а шуӧмӧн;
4) эмӧсь целевӧя велӧдчӧм йылысь сёрнитчӧм серти, Коми Республикаса республиканскӧй сьӧмкуд сьӧм тшӧт весьтӧ мынтысяна велӧдан могмӧсъяс сетӧм вылӧ сёрнитчӧм серти збыльмӧдтӧм кӧсйысьӧмъяс.
Сёрнитчӧм кырымалӧмын ӧткажитӧм йылысь помшуӧм примитан лунсянь 5 уджалан лун чӧжӧн Министерство ыстӧ медицина уджалысьлы сы серти примитӧм помшуӧм йылысь гижӧда уведомление ӧткажитан помкаяс индӧмӧн.
9. Сёрнитчӧм кырымалӧм да мынтӧм сетӧм йылысь помшуӧм примитан лунсянь 5 уджалан лунысь оз сёрджык Министерство ыстӧ сёрнитчӧмлысь баласӧ кык экземплярын медицина организацияӧ, кӧні уджалӧ медицина уджалысь, код серти примитӧма индӧм помшуӧмсӧ.
Сёрнитчӧм воан лунсянь 5 уджалан лун чӧжӧн медицина организацияӧн юрнуӧдысь котыртӧ медицина уджалысьӧн сёрнитчӧм кырымалӧмсӧ да бӧр сетӧ кыкнан кырымалӧм сёрнитчӧмсӧ Министерствоӧ.
Медицина уджалысьӧн кырымалӧм сёрнитчӧм воан лунсянь 5 уджалан лун чӧжӧн Министерство бӧр сетӧ Министерствоса уполномочитӧм мортӧн кырымалӧм сёрнитчӧмлысь ӧти экземплярсӧ медицина уджалысьлы пошта пыр заказнӧя ыстӧмӧн да ыстӧ сёрнитчӧмыслысь копиясӧ медицина организацияӧ, кӧні уджалӧ медицина уджалысь.
10. Министерство вуджӧдӧ мынтӧмсӧ сёрнитчӧмӧн урчитӧм кадколастӧ медицина уджалысьлӧн банкса тшӧт вылӧ, кутшӧмӧс индӧма сёрнитчӧмын.
11. Сэк, кор витвося кадколаст помасьтӧдз медицина уджалысьлысь лӧсялана медицина организациякӧд удж йылысь сёрнитчӧмсӧ дугӧдӧма, медицина организациялы быть колӧ гижӧмӧн юӧртны та йылысь Министерствоӧ удж йылысь сёрнитчӧм дугӧдан лунсянь 3 уджалан лун чӧжӧн сійӧс дугӧдан подувъяссӧ индӧмӧн.
Удж йылысь сёрнитчӧм дугӧдӧм йылысь уведомление Министерствоӧ воан лунсянь 10 уджалан лун чӧжӧн Министерство вӧчӧ мынтӧм юкӧн рӧштшӧт, мыйта колӧ бергӧдны медицина уджалысьлы, да ыстӧ медицина уджалысьлы пошта пыр заказнӧя ыстӧмӧн Коми Республикаса республиканскӧй сьӧмкудйӧ мынтӧм юкӧнсӧ ас вӧляӧн бергӧдӧм йылысь уведомление, кытчӧ пырӧ мынтӧм юкӧнлӧн рӧштшӧт, мый колӧ бергӧдны Коми Республикаса республиканскӧй сьӧмкудйӧ, мый вӧчӧма тайӧ Пӧрадоклӧн 4 пунктса “б” либӧ “в” пунктувъяс серти (водзӧ – уведомление).
Медицина уджалысь уведомление босьтан лунсянь 30 календарнӧй лун чӧжӧн бергӧдӧ мынтӧм юкӧнсӧ Коми Республикаса республиканскӧй сьӧмкудйӧ уведомлениеын индӧм мындаын да тшӧт вылӧ.
Сэк, кор урчитӧм кадколастӧ абу збыльмӧдӧма Коми Республикаса республиканскӧй сьӧмкудйӧ сьӧм бергӧдӧм йылысь уведомление, Министерство перйӧ найӧс ёрд пӧрадокын.
12. Медицина уджалысьяслы мынтӧмъяс сьӧмӧн могмӧдӧ Министерство лӧсялана финансӧвӧй во вылӧ мынтӧм сетӧм вылӧ урчитӧм пӧрадокын сылы сетӧм сьӧмкуд кӧсйысьӧмъяслӧн лимит мындаын.

